
Annotatsiya. Ushbu magolada goramollarning sistiserkoz kasalligi, uning kelib
chiqish sabablari, qo‘zg‘atuvchisi, tarqalishi, davolash hamda oldini olish chora
tadbirlari to‘g‘risida ma’lumotlar keltirilgan.

AHHOTanusA. B 1gaHHOW cTaTbe cOAEpKUTCS HH(OpMalMs O HUCTHUIEPKO3E
KPYITHOI'O pOraToro CKota, ero npu4nHax, BO30yaAuTee, pacupoCTPaHEHUH, JICUCHUU
U Mepax NpoQUIaKTHKH.

Abstract. This article contains information about cysticercosis of cattle, its
causes, causative agent, spread, treatment and preventive measures.

Kalit so‘zlar. Sistiserkoz, Taeniidae, bovis, saginatus, intensivlik, tashxis,
antropozoonoz, til, jag‘, bo ‘yin, govurg ‘a, skoleks.

Knrwuesvie cnosa. [[ucmuyepros, Taeniidae, bovis, saginatus, uHmeHcu8HoOCMby,
duaeﬂocmuka, AHNPONO300HO3, A3bIK, YelloCnlb, UleAd, p€6p0, CKOJIEKC.

Keywords. Cysticercosis, Taeniidae, bovis, saginatus, intensity, diagnosis,
anthropozoonosis, tongue, jaw, neck, rib, scolex.

Kirish. Qoramollar sistiserkozini Taeniidae oilasiga kiruvchi, odamning ingichka
ichagida parazitlik gilib yashaydigan sestoda — Taeniarhynchus saginatusning
lichinkasi Cysticercus bovis chagiradi. Sistiserkoz bilan, asosan, hayvonlarning
muskul to‘qimalari, ko‘pincha til, jag, bo‘yin, qovurg‘alararo va yurak muskullari
zararlanadi. Sistiserkoz xo‘jalikka ko‘pgina iqtisodiy zarar keltiradi. Sistiserkoz bilan
yengil zararlangan mol go‘shtining sifati pasayadi, chunki u faqatgina
zararsizlantirilganidan keyingina shartli sog‘® go‘sht sifatida iste’mol etishga ruxsat
etiladi. Agar mol kuchli zararlansa, go‘shti yo‘qotiladi.

Qo ‘zg ‘atuvchisi. Qurollanmagan zanjirlilar goramol solityorining lichinkalik
davri — sistiserk (Cysticercus bovis) yupqa pardali, kattaligi no‘xatdek keladigan
pufakchadan iborat, uzunligi 5-15 mm, eni 3-8 mm, uning ichida rangsiz suyuqlik va
parazitining boshchasi (skoleksi) bor. Sistiserk tashgi tomondan biriktiruvchi
to‘qimadan tuzilgan parda bilan o‘ralgan. Undan kelgusida lentasimon sestoda —
Theniarhyn-shus saginatus rivojlanadi. Jinsiy voyaga yetgan T.saginatusning uzunligi
10 metr va undan ko‘p, eni 12—14 mm. Skoleksi qurollanmagan, yirik, eni 1,5-2,0 mm.

Qo ‘zg ‘atuvchisining rivojlanishi. Qoramol solityorining rivojlanishi xo‘jayin
almashishi bilan kechadi. Qo‘zg‘atuvchining voyaga yetgan shakli fagat odamning
ingichka ichagida yashaydi. Sestodaning oxirgi bo‘g‘inlari bittadan uzilib, bemorning
anal teshigidan harakatlanib yoki axlati bilan birga tashqariga chigadi. Bitta bo‘g‘inda
145-175 mingtagacha tuxumlar bo‘ladi. Tuxum ichida embrional taraqqiyot jarayoni
natijasida olti ilmoqli embrion — onkosfera rivojlanadi. Onkosfera parazitning oraliq
xo‘jayini uchun invazion qobiliyatga ega. Parazitning tuxumlari yoki yetilgan
bo‘g‘inlari goramollarning hazm yo‘liga tushsa, uning pardasi erib, ichidan onkosferasi
chiqadi. Onkosfera ichak devorini teshib, qon va limfa tomirlariga o‘tadi. Qon orqali
butun tanaga tarqaladi va xo‘jayin mushaklariga, shuningdek, ular orasidagi
biriktiruvchi to‘qimaga joylashib oladi. Bir necha oydan so‘ng no‘xat yoki tariq doni
kattaligidagi pufakka aylanadi. Bu qoramol solityorining lichinkalari bo‘lib,
sistiserklar yoki finnalar deyiladi, ular ta’sirida sodir bo‘ladigan kasallik sistiserkoz
yoki finnoz deb ataladi. Odamlar kasallangan hayvonlar go‘shtini yaxshi pishirmasdan
yeganida kasallikni o‘ziga yugqtiradi. Ichakda finnaning boshchasi buralib, tashgariga
chigadi va so‘rg‘ichlari yordamida ichak shillig pardasiga yopishib oladi, shundan
keyin strobilla o‘sa boshlaydi va u 2,5-3 oydan so‘ng voyaga yetadi.

Epizootologik ma’lumotlar. Qoramollarda invaziya intensivligi, odatda, past.
Buzoglar katta yoshdagi hayvonlarga garaganda sistiserkozga ancha beriluvchan.
Hayvonlar sanitariya holati yomon bo‘lgan joylarda saqlanganida hamda molboqarlar
hojatxonalari bo‘lmaganida zararlanishi mumkin.

Kasallik belgilari. Kuchli zararlangan hayvonlar holsizlanadi, titrash, oyoglarning
parezi va harorat ko‘tarilishi (39,8—41,8°C) kuzatiladi. Ba’zan terida qichishish, qorin
va ko‘krak muskularida og‘riq paydo bo‘ladi. Kuchsiz zararlangan hayvonlarda
kasallik belgilari namoyon bo‘lmasligi ham mumkin.

Patologoanatomik o ‘zgarishlar. O‘tkir sistiserkozda teri osti kletchatkasida,
muskullarda, yurakda ko‘plab nuqtali qon quyilishlar kuzatiladi. Muskullarda mayda
kulrang pufaklar — sistiserklar ko‘rinadi.

Tashxisi. Hayvon tirikligi vaqtida kasallik belgilari bo‘yicha tashxis qo‘yish
giyin. Immunologik tekshirish usullari ancha samarali. Hayvon o‘lganidan keyin uning
muskullarida sistiserklarni topish asosida tashxis qo‘yiladi. Go‘shtda sistiserklarni
topishda luminissent usuli yaxshi natija beradi.

Davolash. Qoramollar sistiserkozini davolash usullari yaxshi ishlab chigilmagan.
Prazikvantel preparatini qo‘llash yaxshi samara berishi haqida ma’lumotlar mavjud.

Oldini olish choralari. Qoramollar sistiserkozi va, jumladan, odamlar
teniarinxozining oldini olish uchun qo‘zg‘atuvchi ning rivojlanishini to‘xtatish kerak.
Buning uchun quyidagi veterinariya-sanitariya tadbirlari o‘tkaziladi:

— xonadonlarda mollarni so‘yishni va go‘sht mahsulotlarini sotishni veterinariya
ko‘rigisiz taqiqlash;

— aholi va chorvadorlar o‘rtasida antropozoonozlar to‘g‘risida veterinariya
bilimlarini targ‘ibot qilish;

— fermalar, mol so‘yish punktlari va maydonlarining sanitariya holati bo‘yicha
veterinariya nazoratini o‘rnatish;

— so‘yilgan mollarning go‘shtida uchtadan ortiq sistiserklar topilganida bunday
go‘shtlarni yo‘qotish;

— veterinariya va tibbiyot xizmatlari bo‘yicha ish alogalarini mustahkamlash;

—nosog‘lom xo‘jaliklarda aholi va chorvadorlar o‘rtasida davriy dispanserizatsiya
o‘tkazish. Odamlar o‘rtasida gelmintoz aniglanganda, tibbiyot muassasalari sharoitida
degelmintizatsiya o‘tkazish va gelmint tuxum va bo‘g‘inlarining tashqariga
targalishining oldini olish;

— chorvachilik fermalarida invaziyaning oldini olish maqgsadida sanitar-gigiyenik
sharoitni yaratish.

